
Annotatsiya: Ushbu maqolada paxta chigiti rushankasini ajratish jarayonida 

zarba nazariyasi asosida separator barabani to‘rli yuzasi bilan ta’sirlashgandan 

keyingi rushanka qismi tezligini hisoblash formulasi olingan va sxemasi keltirilgan. 

Sonli yechim asosida rushanka qismlarining to‘rli yuza bilan ta’sirlashishidagi 

reaksiya kuchi o‘zgarishining urilish tezligiga, baraban radiusiga va urilish 

burchagiga bog‘liqlik grafiklari olingan. 

Kalit so‘zlar: Paxta chititi rushankasi, separator, to‘rli baraban, uruvchi 

kurakchali val, zarba kuchi, reaksiya kuchi, tezlik, urilish burchak, radius, grafik.    

 

Paxta  chigitining rushankasini ajratish uchun Bitter separatori qo‘llaniladi. 

Bitter-separatorning ma’lum bo‘lgan konstruksiyasi ikki qismdan iborat: ikkita 

parallel sekin aylanadigan teshik ko‘zli silindrsimon barabanlar va uruvchi 

kurakchali tez aylanuvchi valga ega hamda barabanlar bilan o‘qdosh joylashgan. 

Birinchi qismida kesilgan chigitlar va po‘choqlardan yadroning urib chiqarilishi 

sodir bo‘ladi, ikkinchi qismida esa silkituvchi elakda yadro va po‘choq ajratiladi. 

Mashinaning ikkala asosiy qismi umumiy ramaga o‘rnatiladi [76].  

Ushbu separator konstruksiyasining murakkabligi, shuningdek, 

unumdorligining pastligi ko‘rsatib o‘tilgan qurilmaning kamchiliklari hisoblanadi. 

Bundan tashqari, katta miqdorda chigitlar, yadro zarralarining chiqindilarga 

qo‘shilishiga hamda ajratish samarasining pasayishiga olib keladi. 

Tavsiya etilgan separator ish jarayonida baraban ichidagi uruvchi kurakchalari 

paxta chigiti rushankalarini urib, bo‘laklarga maydalab,  chigitlarning 

bo‘lakchalarini ma’lum tezlikda barabanning to‘rli yuzasiga yo‘naltiradi. Shu bilan 

birga, rushankalarning tekis to‘r yuzasi bilan o‘zaro zarbali ta’sirini, xususan, 

ularning ta’sir qilish burchaklari va zarbadan keyin aks etishini o‘rganish muhimdir. 

Paxta chigiti rushankasining to‘rli barabani bilan o‘zaro ta’sirini hisoblash sxemasi 

2.4-rasmda keltirilgan. 

      

2.4-rasm. Paxta chigiti rushankasining to‘rli barabani bilan o‘zaro 

ta’sirini hisoblash sxemasi. 

Chigit rushankasining uchish tezligi quyidagi ifodadan aniqlanadi [77,78]: 

     
).( bbbr hRV 

       (2.7) 

Markazdan qochma kuchni hisobga olgan holda va [79,80] ish natijalariga 

ko‘ra quyidagiga ega bo‘lamiz: 

bu yerda,  Rb  ,hb –  separator barabani ichidagi uruvchi valning radiusi va 

uruvchi kurakchaning balandligi; ωb – uruvchi valning burchak tezligi; Kb – zarba 

paytida rushankaning tiklanish koeffitsienti; β – rushankaning to‘rli baraban bilan 

o‘zaro ta’sir qilish burchagi; mr – rushankaning massasi.  

 Paxta chigiti rushankasining baraban to‘r yuzasiga ta’sir qilish burchagi 

formula (2.8)dan aniqlanadi: 

 Shu bilan birga, o‘zaro ta’sir burchagi qanchalik katta bo‘lsa, reaksiya kuchi 

Ṝb shunchalik katta bo‘ladi - bu rushankaning qismlarga intensiv bo‘linishiga olib 

keladi. Parametrlarning dastlabki qiymatlarida burchak β ni (40°÷60°) diapazonda 

tanlash tavsiya etiladi. 

 Rushankaning to‘r yuzasiga nisbatan impuls kuchi R = 0,408 N ni hisobga 

olgan holda, hisoblash natijalariga ko‘ra, reaksiya kuchi R1 quyidagi ifodadan 

aniqlanadi [81,82]: 

 Bunda parametrlarning boshlang‘ich qiymatlari sifatida quyidagilar olingan: 

ωb=7,33s-1; (Rb+hb)=0,25m; ti=(0,02-0,03)s; Kb=(0,25-0,35). 

 Masala (2.10)ni yechish orqali paxta chigiti rushankasining barabanning to‘rli 

yuzasiga urilishi reaksiya kuchi o‘zgarishining o‘zaro ta’sir qilish tezligi va 

burchagining o‘zgarishiga bog‘liqlik grafiklari qurildi. 

 2.5-rasmda tavsiya etilgan separator barabanining to‘rli yuzasida paxta chigiti 

rushankasining o‘zaro ta’siridan reaksiya kuchi o‘zgarishining rushankaning urilish 

tezligiga bog‘liqlik grafigi ko‘rsatilgan. 

 

1- (Rb+hb)=0,2 m;  2- (Rb+hb)=0,25 m;   3-( Rb+hb)=0,3m;   4-( Rb+hb)=0,35 

m. 

2.5-rasm. Tavsiya etilgan separator barabanining to‘rli yuzasida paxta 

chigiti rushankasining o‘zaro ta’siridan reaksiya kuchi o‘zgarishining  

rushankaning urilish tezligiga grafik bog‘liqliklari. 

 Tuzilgan grafiklarni tahlil qilish shuni ko‘rsatadiki, rushankaning zarba tezligi 

2,5 m/s.dan 13,5 m/s.gacha oshishi bilan (Rb+hb)=0,2 m rushankaning ta’siridan 

reaksiya kuchi R1 chiziqli qonuniyat bo‘yicha 0,12 N dan 0,29 N gacha oshadi. Mos 

ravishda, (Rb+hb) qiymatlarning 0,35 m.gacha oshishi bilan R1 qiymati chiziqli 

bog‘liqlikda 0,18 N dan 1,22 N gacha oshadi. Shu bilan birga, shuni ta’kidlash 

kerakki, R1 qiymatlarining oshishi bilan rushankaning qismlarga bo‘linishi, ayniqsa, 

paxta chigitining qobig‘idan yadrosining bo‘linishi ham ortadi, shuning uchun 

tavsiya etilgan qiymatlari quyidagilar hisoblanadi:  

Vr≥(1,0÷1,5)·10 m/s,  (Rb+hb) ≥(0,3÷0,35) m. 

 2.6-rasmda tavsiya etilgan separator barabanining to‘r yuzasida paxta chigiti 

rushankasining o‘zaro ta’siridan reaksiya kuchi o‘zgarishining rushankaning tushish 

burchagiga grafik bog‘liqliklari ko‘rsatilgan. Grafiklarni tahlil qilish asosida shuni 

alohida qayd etish kerakki, paxta chigiti rushankasining separator barabanining to‘r 

yuzasiga ta’sir qilish burchagi ortishi bilan reaksiya kuchi R1  ning qiymati chiziqli 

qonuniyat bo‘yicha yetarli darajada kamayadi. Bu burchak β ning ortishi R 

kuchining vertikal tashkil etuvchisi R ning pasayishiga olib keladi 

 (2.4-rasmda ko‘rsatilgan). Bu holda tavsiya etilgan qiymatlar quyidagilar 

bo‘lib hisoblanadi: β≤(25°÷30°); ωb ≥ (6,5÷7,5) s-1. 

1- ωb=10 s-1;  2- ωb=7,5 s-1;  3- ωb=6,0 s-1;  4- ωb=5,0 s-1. 

2.6-rasm. Separator barabani to‘r yuzasida paxta chigiti rushankasining 

o‘zaro ta’siridan reaksiya kuchi o‘zgarishining  rushankaning tushish 

burchagiga grafik bog‘liqliklari.  

